
Mariko 5:15 Atu achedzalola, na ariphofika phara pha Jesu amuona yuya mutu
yekala  akatuluzwa  kundi  ra  pepho  asegere  akavwala  nguwo  na  ana
achilize, nao achitishirwa.

Luka 8:35 Atu akpwedzalola mambo gachigohendeka. Ariphofika kpwa Jesu,
amuona yuya mutu kala  akatuluzwa pepho asegere maguluni  pha Jesu,
akavwala nguwo na ana achilize, nao achitishirwa.

Mahendo  17:11  Atu  a  Berea  kala  ni  asikizi,  wala  kala  sio  dza  atu  a
Thesalonike.  Nao  aphokera  neno  kpwa  hamu  sana.  Chila  siku  ka
achichunguza Maandiko kuona ichikala  gara  afundzwago ni  Paulo  ni  ga
kpweli.

Mahendo 20:19 Námhumikira Mlungu na matsozi manji tsona bila ngulu hata
chidide. Nami náphaha tabu nyinji kpwa sababu ya njama za Ayahudi.

ARumi 7:25 Ni shaka rani rino? Mimi mwenye nalunga Shariya za Mlungu na
achili zangu, ela asili yangu ya chibinadamu inalunga shariya ya dambi. Ni
ani  ndiyenitivya  na  hino  nguvu  ya  dambi,  ili  Mlungu  asitengane  nami?
Namshukuru Mlungu kpwa sababu ya Bwana wehu Jesu Masihi!

ARumi 8:6 Anayeaza kulunga asili ya chibinadamu, anadziendzera chifo; ela
alongozwaye ni Roho, ana uzima na ana amani.

ARumi 8:27 Mlungu amanyaye mpaka ndani ya mioyo ya atu, anamanya maazo
ga Rohowe. Mana ye Roho nkuvoyera atu a Mlungu viratu Mlungu mwenye
amendzavyo.

ARumi 11:34 "Takuna amanyaye maazo ga Mlungu, wala takuna mshauriwe."
ARumi  12:2  Msiige  tsona  mambo  gahendwago  ni  atu  a  dunia  hino,  lakini

Mlungu akugaluzeni mwenu mioyoni mkale na maazo maphya. Hipho ndipho
ndiphomanya  hakika  Mlungu  amendzavyo;  dzambo  nono  na  ra  sawa
rimhamiraro.  12:16 Ishini vinono na ayawenu. Msihende shobo, lakini
dziikeni sawa na atu a kawaida, wala msidzione kala mna marifwa zaidi.

ARumi 14:5 Mutu wanjina anaona siku fulani ni muhimu kuriko siku zanjina,
naye  wanjina  anaona  siku  zosi  ni  sawa.  Chila  mmwenga naalunge  vira
aonavyo sawa mwakpwe achilini.

ARumi 15:6 ili mosi muungane kumtogola Mlungu, Ise wa Bwana wehu Jesu
Masihi.

1 AKorintho 1:10 Enehu, kpwa ajili ya mamlaka nrigohewa kula kpwa Bwana
wehu  Jesu  Masihi,  nakuambirani  mphahane,  tsona  msihehe,  lakini
unganani katika nia zenu na maazo genu.

1 AKorintho 2:16 Mana kama Maandiko gaambavyo: "Ni ani awezaye kumanya
maazo ga Bwana? Ni ani wa kumlagiza ra kuhenda?" Lakini sisi afuasi a
Jesu, hunaaza dza viratu iye.



2 AKorintho 7:7 Ela si kpwa kutsoloka kpwa Tito bahi, piya hwatiywa moyo
kpwa  jinsi  mwimwi  mrivyomtiya  moyo  wakati  mriphomkaribisha.  Tito
wahueleza  mnavyoaza  kuniona,  vira  mrivyo  na  sonono  kpwa sababu  ya
makosa genu na vira mnavyolonda kuniterya. Nriphosikira hivyo, náhererwa
sana.

2 AKorintho 8:12 Mana mutu achilonda kulavya, vinono naalavye kpwa chiasi
aricho  nacho.  Naye  Mlungu  andaphokera  msadawe  kpwa  chiasi  aricho
nacho na si kpwa chiasi ambacho kana. (1 Kronika 28:9)

2 AKorintho 9:2 Mana namanya kukala mna moyo wa kuterya ayawenu, na
mimi  nádzivuna  mbere  za  atu  a  Jimbo  ra  Makedonia,  nchiamba  kala
mwimwi  atu  a  Jimbo  ra  Akaya  mwakala  tayari  kuterya  hangu  mwaka
dzana. Na hiyo hamu kulu ya kuterya yaahenda anji  ao hiko Makedonia
akale tayari kuhenda dza vivyo.

2 AKorintho 13:11 Chimarigizo enehu, kpwaherini. Kuluphiro renu nariphere na
mtiyane moyo. Mkale na nia mwenga na mkale salama, naye Mlungu wa
mendzwa na amani andakala phamwenga namwi.

AEfeso 4:23 Phahi galuzani maazo genu gakale maphya.
AFilipi 2:2-5 Kpwa vira ni hivyo, phahi gbwiranani mkale chitu chimwenga ili

nami nikale na raha tse-tse-tse. Mendzanani na mkale na moyo mmwenga
mosi bu. 3 Msishindane na apindzani enu wala kuhenda ngulu, lakini kalani
apole na ayawenu muaone muhimu kuriko mwi enye.  4 Chila  mmwenga
naasilole mamboge bahi,  ela piya n'lazima adzishugulishe na mambo ga
ayae. 5 N'lazima mufikiriye mambo gosi dza viratu Jesu Muokoli vyokala
achifikiriya.

AFilipi  4:2  Sambi  kuna  gano  magoma mairi  yani  Yodia  na  Sintike,  ambao
analumbana. Navoya ariche na akale na nia mwenga, mana osi ni a Bwana
Jesu. AFilipi  4:7  Phahi  Mlungu  andakuphani
amani ambayo mwanadamu kaweza kuielewa. Amani hiyo naitawale mioyo
na achili zenu kpwa sababu mnamkuluphira Jesu Muokoli. (Isaya 26:3)

AKolosai  3:12  Mlungu  wakutsambulani  mkale  atue.  Mwatengbwa
kumhumikira Mlungu na anakumendzani. Kpwa hivyo mkale apole, n'lazima
mkale na mbazi, msihende ngulu, mkubali maoni ga ayawenu, mvumirirane,

2 AThesalonike 2:2 msikale atu a kubabaika ovyo ovyo na maneno ga atu
kama  vira  kuambwa  siku  hiyo  yakpwedza  kare.  Hata  mutu  akaamba
waambirwa  ni  Roho  wa  Mlungu,  ama  wagasikira  na  sisi,  msimuamini.
Tsona  mutu  achikuambirani  wagasoma  baruwani,  ama  achikuonyesani
baruwa ambayo inaambwa yala kpwehu, piya msimuamini.

2 Timothi 1:7 Mana Mlungu wahupha roho wa kuhuhenda hukale na nguvu,
kumendzana na kudzikanya, lakini kayahupha roho wa kuhuhenda hukale
aoga.

Tito 2:6 Vivyo hivyo ahimizeni barobaro ili akale na chiasi.
AEbrania  8:10 Hichi  ndicho chilagane chiphya n'ndichoika na atu a Iziraeli



siku hizo zichifika. N'ndatiya shariya zangu mwao achilini, na n'ndaziandika
mwao mioyoni. Nami n'ndakala Mlungu wao, nao andakala atu angu.

1 Petero 1:13 Kpwa hivyo kalani atu a kufikiriya kabla ya kuhenda dzambo
rorosi  na  mkale  na  chiasi.  Kalani  na  tumaini  ra  wokofu  wa  Mlungu
mndiophaha hipho Jesu Masihi ndiphokpwedzadzionyesa wazi.

1 Petero 5:2 Kpwa hivyo nakuvoyani mkale arisa anono a kundi mrirohewa ni
Mlungu.  Tsona  mririnde  na  moyo  mnono  wala  siyo  kpwa
kuhendalazimishwa.  Msihende  kazi  yenu  kpwa  sababu  mndariphiwa  ela
kpwa kukala mnadzilavya.

2 Petero 3:1 Enehu, hino ni baruwa yangu ya phiri kukuandikirani. Na baruwa
zosi hizi  zinakutambukizani  mambo higa mrigodzifundza, na kugaririkana
vinono kpwa undani.

Jakobo  1:17  Majaliwa  manono  gosi  na  zawadi  ndzuri  zila  dzulu  mlunguni,
kpwa Baba Mlungu. Iye ni muumba wa mianga ya mlunguni na kagaluka dza
pepho ya muhi. (Ayubu 23:13)

Maono 17:9 Dzambo hiri rinataka marifwa ndipho mutu arielewe. Mana vitswa
sabaa ni sawa na myango sabaa ambayo ye mchetu kala akasagarira. Piya
vyo vitswa sabaa ni sawa na afalume sabaa,

Mariko  7:21 Mana kula ndani,  moyoni  mwa mutu,  ndimo asili  ya uyi  wosi,
kpwa mfwano maazo mai, udiya, wivi, kuolaga, (Ezekieli 38:10)

Luka  12:29  Phahi,  msitange-tange  kala  mndaryani  wala  mndanwani;  wala
msihende wasi-wasi na higo.

Mahendo 12:20 Wareyezwa sana ni atu a midzi ya Tiro na Sidoni. Lakini nao
ataka  mapatano  kpwa sababu  tsi  zao  kala  zikaadamira  tsi  ya  Mfalume
Herode kpwa chakurya.  Phahi aungana phamwenga na achim'bembeleza
Balasto, ambaye kala ni mtumishi muhimu wa mfalume, ili akale uphande
wao wakati achiphiya kpwa mfalume.

Mahendo 14:2 Lakini Ayahudi ariorema kuamini, aafyakatsira atu ambao sio
Ayahudi ili areyerane na hara oamini.

ARumi 1:28 Tsona, atu hinyo arema ilimu ya kpweli kuhusu Mlungu, ndipho
naye  Mlungu  achiaricha  alunge  maazo  gao  mai.  Nao  achihenda  mambo
ambago tagafwaha kuhendwa.

ARumi 8:6,7 Anayeaza kulunga asili ya chibinadamu, anadziendzera chifo; ela
alongozwaye ni Roho, ana uzima na ana amani. 7 Kpwa mana atu aazao
kuhenda mai anampinga Mlungu, wala taaweza kulunga Shariya za Mlungu
hata chidide.

ARumi 11:20 Higo ni  kpweli.  Hizo panda zakatwa kpwa sababu ya kukosa
kukuluphira, ela uwe wadina kpwa sababu ya kukuluphirako. Kpwa hivyo
dzimanyirire wala usidzikarye.



2 AKorintho 10:5 Hukubananga maazo ga handzo na chila aina ya chikpwazo
chinachohendesa  atu  asimmanye  Mlungu.  Tsona  hukuchunguza  kpwa
undani chila wazo rehu ili humuogophe Jesu katika maazo gehu gosi.

2  AKorintho  11:3  Lakini  nina  wasi-wasi  kpwa  kukala,  dza  viratu  Hawa
arivyochengbwa ni ulachu wa Shetani, vivyo hivyo mndachengbwa maazo
genu kusudi mriche mendzwa yenu ya kpweli na usafi wa moyo kpwa Jesu.

AEfeso 2:3 Sisi  hosi  piya hwaishi  dza vivyo aho. Hwalunga tamaa zehu za
dambi na nia za chibinadamu. Naswi kala hunagodzwa ni  adabu kali  ya
Mlungu dza aho.

AEfeso 4:17 Phahi  enehu,  nakuonyani  dza mtume wa Bwana Jesu:  Msiishi
tsona dza atu asiommanya Mlungu, ambao maazo gao ni ga chipuzi.

AKolosai 1:21 Mwimwi ndimwi mriokala maadui a Mlungu, mchitengbwa kure
kpwa  sababu  ya  maazo  genu  na  mahendo  genu  mai.  (Mafumbo  21:27;
Ezekieli 23:17)

AKolosai 2:18 Msikubali mutu yeyesi akuhendeni mkose kujaliwa ni Mlungu
kpwa  kuamini  mafundzo  ga  handzo,  au  kukulazimishani  mdzizarau  au
kuabudu  malaika.  Mutu  dza  hiye  anaphaha  mafundzoge  kpwa kutafasiri
ruwiya. Naye ana ngulu ela siyo sawa, mana higo gosi ni maazo galago
mwakpwe achilini, ambayo inalongozwa ni asiliye ya chibinadamu.

1 AThesalonike 5:14 Enehu, hunakuhimizani mkanye atu avivu na mtiye moyo
atu ambao afwa mioyo. Tsona mterye ayawenu ambao taadzangbwephera
chiroho na mvumirire atu osi.

2 AThesalonike 2:2 msikale atu a kubabaika ovyo ovyo na maneno ga atu
kama  vira  kuambwa  siku  hiyo  yakpwedza  kare.  Hata  mutu  akaamba
waambirwa  ni  Roho  wa  Mlungu,  ama  wagasikira  na  sisi,  msimuamini.
Tsona  mutu  achikuambirani  wagasoma  baruwani,  ama  achikuonyesani
baruwa ambayo inaambwa yala kpwehu, piya msimuamini.

1 Timothi 6:5 na kuvurugana ovyo ovyo. Achili za atu hinyo zabanangika na
taana  ukpweli,  nao  anaona  kudzilavya  kpwa  Mlungu  ni  njira  ya
kudzitajirisha.

2  Timothi  3:8  Hinyo  atu  anapinga  ukpweli  dza  viratu  Yane  na  Yambire
arivyompinga Musa. Achili zao zabanangika na kukuluphira kpwao ni kpwa
bure.

Tito  1:15 Chila  chitu ni  chisafi  kpwa atu ario  asafi,  lakini  takuna chiricho
chisafi kpwa hara ario najisi na asiokuluphira, mana achili zao na zamiri
zao zaodzala uyi.

AEbrania  12:3 Hebu phundzani vyo Jesu arivyopingbwa ni achina-dambi, ela
ye achivumirira gosi. Phahi msivundzike mioyo na mkakata tamaa.

Jakobo  1:8  Mana  ana  nia  mbiri  na  kakata  shauri  ya  chila  ahendaro.
Anagaluka-galuka, mara anamkuluphira Mlungu mara kamkuluphira.

Pastor T. John Franklin
Church of Salvation, Healing, and Deliverance – COS-HAD.org


